
					இப்பக்கம் மெய்ப்பு பார்க்கப்படவில்லை
54 இ. புலவர் கா. கோவிந்தன்

கொடுமைகளைக் கருத்தில் கொள்ளாதே. சுறாமீன்கள் செருக்கு மிக்குத் திரியும் மாலைக் காலத்தில் கடந்து சென்றாய். சென்ற நீ, ஆங்கு அவர் ஆகத்தை அணைந்து இன்பம் அடைந்தாயோ? அல்லது அதற்கு வாய்ப்புப் பெறாது வறிதே வந்து சேர்ந்தாயோ? நெஞ்சே! அலைந்து இரை தேடும் பறவைகளும் கூட்டுள் அடைந்து அடங்கும் இம்மாலைக்காலத்தில் நீ என் அகத்தின் உள்ளே அடங்கிக் கிடப்பதை விடுத்து அவர்பால் சென்றாய்; சென்ற நீ அவர் மனக் கருத்தறிந்து மகிழ்ந்து மீண்டாயோ? அல்லது அவர் இத்தகையர் என்பதை அறிந்து கொள்வதற்கும் வாய்ப்பின்றி வீணே வந்து சேர்ந்தாயோ? நெஞ்சே! நம்முன் காட்சி அளிக்கும் கழிகளில் ஒதநீர், ஒருகால் புகுவதும், ஒருகால் போவதுமாய் மாறி மாறி இயங்கல் போல், நீ இரவு பகல் ஓயாமல் காதலர்பால் செல்வதும், மீண்டு என்னை வந்து அடைவதுமாய் மாறி மாறி நடந்து நெடிது வருந்தியதல்லது நீ பெற்ற பயன்தான் யாதோ? நெஞ்சே! நின் முயற்சி பயனற்றுப் பாழாதல் கண்டு நின்பால் நெடிதிரக்கம் கொள்கிறது என் ஏழை உள்ளம். நின்செயல் இரங்கற்குரித்து என்றாலும், காதலர் கொடுமையறிந்து அதற்கேற்ப நாமும் அவரை மறந்துவாழ வேண்டும் என்பதை உளங்கொள்ள மாட்டா உன் அறியாமை எள்ளி நகையாடற்குரித்து!" என ஏதேதோ கூறி வாய்விட்டுப் புலம்பினாள்.

"கருங்கோட்டு நறும்புன்னை மலர்சினை மிசைதொறும் சுரும்பு ஆர்க்கும் குரலினோடு இருந்தும்பி இயைபு ஊத ஒருங்குடன் இம்என இமிர்தலின் பாடலோடு அரும்பொருள் மரபின்மால் யாழ்கேளாக் கிடந்தான்போல் பெருங்கடல் துயில்கொள்ளும் வண்டுஇமிர் நறுங்கானல்;5

		 இப்பக்கம் கடைசியாக 22 பெப்பிரவரி 2018, 06:12 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

